Ikalabintatlong Aralin: INIHAHAYAG SA ATIN NG DIYOS ANG KANYANG KALOOBAN NA DAPATSINABI NG DIYOS:
NANGANGAHULUGAN:

Exodo 20:15 “Huwag kang magnanakaw.”

Ipinagbabawal ng Diyos na kunin natin ang anumang bagay na hindi natin pagmamay-ari.
Awit 24:1 "Ang buong daigdig at ang lahat ng naroon, ang may-ari'y si Yahweh na ating Panginoon."
Ang tunay na nagmamay-ari ng lahat ng bagay ay ang Diyos.
Santiago 1:17 "Ang lahat ng mabuti at ganap na kaloob ay buhat sa Diyos, mula sa Ama na lumikha ng mga tanglaw sa kalangitan. Hindi siya nagbabago, o nagdudulot ng bahagya mang dilim dahil sa pagbabago."

Efeso 4:28 "Ang magnanakaw ay huwag nang magnakaw; sa halip, magtrabaho siya nang marangal para sa sariling ikabubuhay at makatulong sa mga nangangailangan."
Sinusuway natin ang Ikapitong Utos kung kinukuha natin ang pagmamay-ari ng iba sa pamamagitan ng pangungupit o pagnanakaw, panlilinlang, pandaraya, di patas na trabaho, katamaran, pagkakait ng tulong sa nangangailangan, at hindi pagkakaloob sa Diyos nang nararapat dahil gusto nating mas malaki ang magugugol natin para sa ating sarili.

1 Hari 21:8-10, 16, 17, 19 "Gumawa ang reyna ng ilang sulat sa ngalan ng hari, tinatakan ng pantatak ng hari, at ipinadala sa mga matatandang pinuno at pangunahing mamamayan sa lunsod na tinitirhan ni Nabot. Ganito ang sabi niya sa sulat: “Magpahayag  kayo  ng  isang  araw  ng




	NATING SUNDIN, Ikaapat na Bahagi
Ang Ikalawang Pangkat ng Kautusan (Ikaapat hanggang Ikasampung Utos) ay sumasaklaw sa ating kaugnayan sa ating kapwa. Sa araling ito ay ating tatalakayin kung ano ang dapat nating

ugaliin ukol sa karangalan at pag-aari ng ating kapwa. Ano ang Ikapitong Utos?









pag-aayuno. Tipunin ninyo ang mga tao at parangalan ninyo si Nabot. Kumuha kayo ng dalawang sinungaling na saksi na maghaharap ng ganitong sumbong laban sa kanya: ‘Nilapastangan niya ang Diyos at ang hari.’ Pagkatapos, dalhin ninyo siya sa labas ng lunsod at batuhin hanggang mamatay.Nang malaman ni Ahab na patay na si Nabot, pumunta siya sa ubasan upang angkinin iyon. Sinabi ni Yahweh kay Elias na taga-Tisbe, Sabihin mo sa kanya, ‘Pagkatapos mong paslangin ang tao ay kukunin mo pati ang kanyang ari-arian? Kung saan hinimod ng mga aso ang dugo ni Nabot, doon din hihimurin ng mga aso ang iyong dugo.’”

Levitico 19:35 "“Huwag kayong mandaraya sa pagsukat, pagtitimbang o pagbilang ng

anuman."

Kawikaan	18:9 "Ang taong batugan ay sinsama ng taong mapanira."
2 Tesalonica 3:6-12 "Mga kapatid, iniuutos namin sa inyo sa pangalan ng Panginoong Jesu-Cristo na layuan ninyo ang sinumang kapatid na tamad at ayaw sumunod sa mga turo na ibinigay namin sa inyo. Alam naman ninyo na dapat ninyong tularan ang aming ginawa. Hindi kami naging tamad nang kami'y kasama pa ninyo. Hindi kami nakikain kaninuman nang walang bayad. Nagtrabaho kami araw-gabi upang hindi makabigat kaninuman sa inyo. Ginawa namin ito hindi dahil sa wala kaming karapatan sa inyong tulong, kundi upang kayo'y bigyan ng halimbawang dapat tularan. Nang kami ay kasama pa ninyo, ito ang itinuro namin sa inyo, “Ang ayaw magtrabaho ay hindi dapat kumain.” Binanggit namin ito dahil nabalitaan naming may ilan sa inyong ayaw magtrabaho, at walang inaatupag kundi ang makialam  sa  buhay  ng  may  buhay.  Sa


pangalan ng Panginoong Jesu-Cristo, mahigpit naming iniuutos sa mga taong ito na sila'y maghanapbuhay nang maayos at huwag umasa sa iba."
1 Timoteo 5:8 "Ang sinumang hindi kumakalinga sa kanyang mga kamag-anak, lalo na sa mga kabilang sa kanyang pamilya, ay tumalikod na sa pananampalataya, at mas   masama   pa   kaysa   sa  isang

di-mananampalataya."
1	Corinto	10:24	"Huwag	ang	sariling kapakanan ang unahin ninyo, kundi ang sa

iba."
Colosas 3:22-24 "Mga alipin, sa lahat ng bagay ay sundin ninyo ang inyong mga amo dito sa lupa. May nakakakita man o wala, maglingkod kayo hindi upang kalugdan lamang ng mga tao, kundi dahil sa kayo'y tapat at may takot sa Panginoon. Anuman ang inyong ginagawa, gawin ninyo nang buong puso na parang sa Panginoon kayo naglilingkod at hindi sa mga tao. Sapagkat si Cristo ang Panginoong pinaglilingkuran ninyo at alalahanin ninyong pagkakalooban kayo ng Panginoon ng gantimpalang inilaan niya para sa inyo."
Mateo 22:18-21 "Alam ni Jesus ang kanilang masamang layunin kaya't sinabi niya, “Kayong mga mapagkunwari! Bakit binibitag ninyo ako? Ipakita ninyo sa akin ang isang salaping pambayad sa buwis.”At ipinakita nga nila ang isang salaping pilak. “Kaninong larawan at pangalan ang nakaukit diyan?” tanong ni Jesus. “Sa Emperador po,” tugon nila.Kaya't sinabi niya sa kanila, “Kung gayon, ibigay ninyo sa Emperador ang para sa kanya, at sa Diyos ang para sa Diyos.”



Levitico  19:36a  "Ang  inyong  timbangan,
kiluhan, sukatan ng harina, at sukatan ng langis ay kailangang walang daya."
nanghihiram sa iyo.”
riyan."
kagalakan."















Tinupad ni Jesus ang Ikapitong Utos para sa atin.
2 Corinto 8:9 "Hindi kaila sa inyo ang kagandahang-loob ng ating Panginoong Jesu-Cristo, na kahit na mayaman ay naging dukha upang maging mayaman kayo sa pamamagitan ng kanyang pagiging dukha."
1 Juan 3:16 "Dito natin nalalaman ang pag-ibig: inialay ni Cristo ang kanyang buhay para sa atin. Kaya't dapat din nating ialay ang ating buhay para sa mga kapatid."
2 Corinto 9:7 "Ang bawat isa'y dapat magbigay ayon sa kanyang pasya, maluwag sa loob at hindi napipilitan lamang, sapagkat iniibig ng Diyos ang nagbibigay nang may
1 Corinto 16:1-2 "Tungkol naman sa ambagan para sa mga kapatid, gawin ninyo ang tulad sa ipinagbilin ko sa mga iglesya sa Galacia. Tuwing unang araw ng sanlinggo, ang bawat isa ay maglaan ng bahagi ng kanyang kinikita at ipunin iyon upang hindi na kailangang mag-ambagan pa pagpunta ko
Mateo 5:42 "Bigyan mo ang nanghihingi sa iyo	at	huwag	mong	tanggihan	ang

Tinutugon ng Ikapitong Utos kung ano ang dapat nating ugaliin ukol sa pagmamay-ari ng ating kapwa. Sinasabi sa Kawikaan 22:1, “Mas mabuting piliin ang malinis na pangalan, kaysa pilak at ginto o anumang kayamanan.” Iyan ang isa sa mga pangunahing paksa ng Ikawalong Utos.


Ano ang Ikawalong Utos?

	SINABI NG DIYOS:
	NANGANGAHULUGAN:

	
Exodo 20: 16 “Huwag kang sasaksi nang walang katotohanan laban sa iyong kapwa.”



Kawikaan 12: 22a “Namumuhi si Yahweh sa taong sinungaling.”








Deuteronomio 19:16-19 "Kapag ang isang taong may masamang hangarin ay nagbintang nang hindi totoo sa kanyang kapwa, silang dalawa'y pupunta sa lugar na pinili ni Yahweh at haharap sa mga pari at sa mga hukom na nanunungkulan. Sisiyasatin silang mabuti ng mga hukom at kapag napatunayang kasinungalingan ang bintang, ang parusang hinahangad niya sa kanyang pinagbintangan ay sa kanya igagawad. Alisin ninyo ang ganyang kasamaan sa inyong sambayanan."

2 Corinto 12:20 "Nangangamba akong baka pagpunta ko riyan ay may makita ako sa inyong hindi ko magustuhan, at kayo naman ay may makita sa aking hindi ninyo magustuhan. Baka ang matagpuan ko'y pag-aaway-away, pag-iinggitan, pag-aalitan, pagmamaramot,		pagsisiraan, pagtsitsismisan,	pagmamataas	at kaguluhan."
	
Pinagbabawalan tayo ng Diyos na magsalita ng anumang kasinungalingan o manlinlang.



Sinusuway natin ang Ikawalong Utos kung tayo ay nagsisinungaling, nagbibintang ng hindi naman totoo laban sa iba o sumasaksi sa kasinungalingan laban sa iba, nakikipag-away, sinisiraan, o ginagawan ng kuwento ang iba, o binobola ang iba (upang tayo ay makinabang sa kanya).



Efeso 4:25 "Dahil dito, itakwil na natin ang
pagsisinungaling at tayong lahat ay magsabi ng totoo sa isa't isa, sapagkat tayo'y bahagi ng iisang katawan."
Kawikaan 16:23 "Iniisip ng matalino ang
kanyang sasabihin, kaya naman ang kausap ay madali niyang akitin."
1  Pedro  2:22  "Hindi  siya  gumawa  ng
anumang	kasalanan,	o	nagsinungaling kailanman."
Tinupad ni Jesus ang Ikawalong Utos para sa
atin.
Tinutupad natin ang Ikawalong Utos kung
pawang katotohanan lamang ang lumalabas sa ating bibig, kung binibigyang-babala natin ang iba laban sa mga kasalanang nagpapahamak sa ating mga kaluluwa, at kung ibinabahagi natin ang Salita ng Diyos sa iba.
Mateo 18:15-17 “Kung magkasala [sa iyo] ang kapatid mo, puntahan mo siya at kausapin nang sarilinan tungkol sa kanyang kamalian. Kapag nakinig siya sa iyo, naibalik mo na ang inyong pagsasamahan bilang magkapatid. Ngunit kung ayaw niyang makinig sa iyo, magsama ka pa ng isa o dalawang tao upang ang lahat ng pinag-usapan ninyo ay mapatunayan ng dalawa o tatlong saksi. Kung ayaw niyang makinig sa kanila, sabihin mo sa iglesya ang nangyari. At kung ayaw pa rin niyang makinig sa iglesya, ituring mo siyang parang Hentil o isang maniningil ng buwis.”
Deuteronomio 19:15 “Hindi sapat ang patotoo ng isang saksi upang mahatulang nagkasala ang isang tao. Kailangan ang patotoo ng dalawa o tatlong saksi."


Binigyan tayo ni Jesus ng babala laban sa maling paggamit ng ating mga dila sa Santiago 3:5-6 nang kanyang sabihin, “Ganyan din ang dila ng tao; maliit na bahagi lamang ng katawan, ngunit napakalaki ng mga ipinagyayabang. Isipin na lamang ninyo kung paano napapalagablab ng isang maliit na apoy ang isang malawak na kagubatan. Ang dila ay parang apoy, isang daigdig ng kasamaang nagpaparumi sa ating buong pagkatao. Ang apoy nito ay mula sa impiyerno at sinusunog ang lahat sa buhay ng tao.”

Kasing halaga ng mga sinasabi natin ang laman ng ating puso. Tinutugon ng Ikasiyam at Ikasampung Utos ang dapat nating ugaliin ukol sa mga pagpapalang ipinagkakaloob ng Diyos sa ibang tao.
Ano ang Ikasiyam at Ikasampung Utos?

	SINABI NG DIYOS:
	NANGANGAHULUGAN:

	
Exodo 20: 17 “Huwag mong pagnanasaang maangkin ang sambahayan ng iyong kapwa: ang kanyang asawa, mga alilang lalaki o babae, mga baka, asno o ang anumang pag-aari niya.”
	
Ipinagbabawal ng Diyos ang pag-iimbot o ang pagnanasang maangkin ang pag-aari ng iba.

	Santiago 4:1-3 "Saan nanggagaling ang inyong mga alitan at pag-aaway? Hindi ba't nagmumula iyan sa mga pagnanasang naglalaban-laban sa inyong kalooban? Mayroon kayong ninanasa ngunit hindi ninyo makamtan, kaya't pumapatay kayo, mapasainyo lamang iyon. May mga bagay na gustung-gusto ninyo ngunit hindi ninyo maangkin, kaya kayo'y nagkakagalit at naglalaban-laban. Hindi ninyo nakakamtan ang inyong ninanais dahil hindi kayo humihingi sa Diyos. At humingi man kayo, wala rin kayong natatanggap dahil hindi tama ang inyong layunin. Humihingi kayo upang mapagbigyan ang inyong kalayawan."
	
Nilalabag natin ang mga utos na ito kung ninanasa nating maangkin ang sinuman o anumang bagay na nabibilang o pagmamay-ari ng iba, o ang sinuman o anumang bagay na ipinagbawal ng Diyos na ating ariin, o ang sinuman o anumang bagay na hindi niloob ng Diyos na mapasaatin.

	2 Samuel 11:2-4a "Isang hapon, pagkagising ni David, umakyat siya sa bubungan ng palasyo at naglakad-lakad. Mula roon, may natanaw siyang isang babaing naliligo. Napakaganda ng babae. Ipinagtanong niya kung sino iyon. Sinabi sa kanya na iyo'y si Batsheba, anak ni Eliam at asawa ni Urias na isang Heteo. Ipinakuha niya si Batsheba na noo'y katatapos pa lamang ng kanyang paglilinis ayon sa tuntunin para sa mga babaing nireregla. Sinipingan siya ni David, at pinauwi pagkatapos."
	



	Genesis 3:1-6 "Ang ahas ang pinakatuso sa lahat ng hayop na nilikha ng Panginoong Yahweh. Isang araw tinanong nito ang babae, “Totoo bang sinabi ng Diyos na huwag kayong kakain ng anumang bungangkahoy sa halamanan?” Sumagot ang babae, “Maaari naming kainin ang anumang bunga sa halamanan, huwag lamang ang bunga ng puno na nasa gitna niyon. Sinabi ng Diyos na huwag naming kakainin ni hihipuin man ang bunga nito; kung kami raw ay kakain nito, mamamatay kami.” Ngunit sinabi ng ahas, “Hindi totoo iyan, hindi kayo mamamatay! Sinabi lang iyan ng Diyos, sapagkat alam niyang kung kakain kayo ng bunga niyon ay makakaunawa kayo. Kayo'y magiging parang Diyos at malalaman ninyo ang mabuti at masama.” Ang punongkahoy ay napakaganda sa paningin ng babae at sa palagay niya'y masarap ang bunga nito. Naisip din niya na kahanga-hanga ang maging marunong, kaya't pumitas siya ng bunga at kumain nito. Binigyan niya ang kanyang asawa, at kumain din ito."
Gawa 8:18-22 "Nakita ni Simon na ang Espiritu'y ipinagkakaloob sa pamamagitan ng pagpapatong ng kamay ng mga apostol, kaya't inalok niya ng salapi sina Pedro at Juan. “Bigyan din ninyo ako ng kapangyarihang ito upang ang sinumang patungan ko ng kamay ay tumanggap ng Espiritu Santo,” sabi niya. Sinagot siya ni Pedro, “Nawa'y mapapahamak ka kasama ng iyong salapi, sapagkat inakala mong mabibili ng salapi ang kaloob ng Diyos! Wala kang bahagi ni karapatan sa bagay na ito, sapagkat hindi tama ang iyong puso sa paningin ng Diyos. Pagsisihan mo ang kasamaan mong ito at manalangin ka sa Panginoon, na nawa'y patawarin ka niya sa iyong hangarin."
	




	1 Timoteo 6:6-8 "Sa katunayan, may malaki ngang pakinabang sa relihiyon kung ang tao'y marunong masiyahan. Wala tayong dinalang anuman sa sanlibutan, at wala rin tayong madadalang anuman pag-alis dito. Kaya, dapat tayong masiyahan kung tayo'y may pagkain at pananamit."
Hebreo 13:5 "Huwag kayong magmukhang pera; at masiyahan na kayo sa anumang nasa inyo. Sapagkat sinabi ng Diyos, “Hindi kita iiwan ni pababayaan man.”
	Tinutupad natin ang mga utos na ito kung marunong tayong masiyahan sa kung anumang ipinagkakaloob sa atin ng Panginoon.
Tinutulungan niya tayong matutong masiyahan o makuntento sa anumang ipinagkakaloob niya sa atin. Ipinangako niyang ipagkakaloob niya ang lahat ng ating pangangailangan (hindi lahat ng ating kagustuhan).

	Filipos 4:11-13 "Hindi ko sinasabi ito dahil sa kayo'y pinaghahanapan ko ng tulong. Natutunan ko nang masiyahan, maging anuman ang aking kalagayan. Alam ko kung paano maghikahos; alam ko rin kung paano managana; natutunan ko na ang sikreto kung paano masiyahan sa anumang kalagayan sa buhay, ang mabusog o ang magutom, ang managana o ang maghirap. Ang lahat ng ito'y magagawa ko dahil sa lakas na kaloob sa akin ni Cristo."
	Tinupad ni Jesus ang Ikasiyam at Ikasampung Utos para sa atin.

	Filipos 2:3-8 "Huwag kayong gumawa ng anuman dahil sa pansariling layunin o pagyayabang; sa halip, bilang tanda ng pagpapakumbaba, ituring ninyong higit ang iba kaysa inyong mga sarili. Pagmalasakitan ninyo ang kapakanan ng iba, at hindi lamang ang sa inyong sarili. Nawa'y magkaroon kayo ng kaisipan na tulad ng kay Cristo Jesus.Kahit taglay niya ang kalikasan ng Diyos, hindi niya ipinagpilitang manatiling kapantay ng Diyos. Sa halip, kusa niyang binitawan ang pagiging kapantay ng Diyos, at namuhay na isang alipin. Ipinanganak siya bilang tao. At nang siya'y maging tao, nagpakumbaba siya at naging masunurin hanggang kamatayan, maging ito man ay kamatayan sa krus."
	

	Mateo 4:3-4 "Dumating ang diyablo at sinabi sa kanya, “Kung ikaw ang Anak ng Diyos, gawin mo ngang tinapay ang mga batong ito.” Ngunit sumagot si Jesus, “Nasusulat, ‘Hindi lamang sa tinapay nabubuhay ang tao, kundi sa bawat salitang nagmumula sa bibig ng Diyos.’”
	



Ngayong nasuri na natin ang mga kautusang moral ng Diyos na ipinahahayag niya sa Sampung Utos, balikan natin ang ating natalakay na tungkol sa kung paanong ginagamit ng mga Cristiano ang Kautusan ng Diyos bilang salamin at gabay.
Bilang salamin, ano ang nakikita natin sa Kautusan?

	SINABI NG DIYOS:
	NANGANGAHULUGAN:

	
Roma 3:23 "...sapagkat ang lahat ay nagkasala, at walang sinumang nakaabot sa kaluwalhatian ng Diyos.
Roma 3:24 "Ngunit dahil sa kanyang kagandahang-loob na walang bayad niyang ibinigay, sila ay itinuring na matuwid sa pamamagitan ni Cristo Jesus na siyang nagpapalaya sa kanila."
	
Nagkasala tayong lahat at nilabag natin ang Kautusan ng Diyos nang higit pa sa inaakala natin! Dahil dito, tayo ay nasa ilalim ng sumpa ng Diyos.
Pinalaya tayo ni Jesus sa sumpang ito nang ialay niya ang kanyang buhay upang maging kabayaran sa ating mga kasalanan. Bunga nito ay pinawalang-sala tayo ng Diyos sa pamamagitan ni Jesus.



Bilang gabay, ano ang natututunan natin sa Kautusan?

	SINABI NG DIYOS:
	NANGANGAHULUGAN:

	
Mateo 5:48 "Kaya maging ganap kayo, gaya ng inyong Ama na nasa langit.”
Filipos 2:12-13 "Kaya nga, mga minamahal, tulad ng inyong buong-pusong pagsunod noong ako'y kasama pa ninyo, lalo kayong maging masunurin ngayong ako'y malayo sa inyo. Pagsumikapan ninyong maging ganap ang inyong kaligtasan nang may lubusang paggalang at pag-ibig sa Diyos, sapagkat ang Diyos ang kumikilos sa inyo upang inyong naisin at isagawa ang kanyang kalooban."
	
Lubhang napakataas ng pamantayan ng Diyos ukol sa dapat nating maging pag-iisip, pananalita, at gawa.

Magtiwala tayong ang Diyos ang tutulong sa ating maging masunurin sa kanyang mga utos nang may pagpapasalamat at kagalakan.



TANDAAN NATIN: Ang Diyos ang nagkakaloob sa atin ng kakayahang magawa ang mga bagay na iniuutos niya sa ating gawin. Ang mga pangako niyang pagpapala ay isa sa mga pamamaraang ginagamit niya upang tulungan tayong magawa ang mga bagay na nais niyang gawin natin.
Mateo 6:33 "Ngunit higit sa lahat ay bigyang-halaga ninyo ang kaharian [ng Diyos] at ang pamumuhay nang ayon sa kanyang kalooban, at ibibigay niya sa inyo ang lahat ng mga bagay na ito."
MAIKLING PAGSUSULIT
1. Tama o Mali. Ang ipinagbabawal lamang ng Ikapitong Utos ay pagnanakaw at panloloob.
a. Tama
b. Mali

2. Tama o Mali. Kung ipinagkakait natin ang tulong sa mga nangangailangan at kung hindi tayo nagkakaloob sa Diyos nang ayon sa ating kakayahan, nilalabag natin ang Ikapitong Utos.

a. Tama
b. Mali

3. Tama o Mali. Kung ginagawa natin ang abot sa ating makakaya, tinutupad natin ang Ikapitong Utos.

a. Tama
b. Mali

4. Tama o Mali. Ang ipinagbabawal ng Diyos sa Ikawalong Utos na pagsaksi sa ‘di katotohanan ay tumutukoy lamang sa pagtayong saksi sa isang legal na paglilitis.

a. Tama
b. Mali

5. Tama o Mali. Kung hayagang itinutuwid ng iglesia ang isang kaanib na nagkasala, ito ay paglabag sa Ikawalong Utos sapagkat nagdudulot ito nang hindi magandang reputasyon sa taong iyon.

a. Tama
b. Mali

6. Tama o Mali. Hindi kasalanan ang magkaroon ng pagnanasang mapasaiyo ang pag-aari ng iba hangga’t wala ka namang ginagawa upang ito ay maisakatuparan mo.

a. Tama
b. Mali

7. Matututunan nating masiyahan sa kung anong mayroon tayo kung . . .

a. Magtitiwala tayong ipagkakaloob ng Diyos ang lahat nating kagustuhan.
b. 	Mauunawaan nating mayroon tayong kasalanang nakahahadlang upang pagkalooban tayo ng Diyos ng mga pagpapala. Kung pagsisisihan natin ito, kusang dadaloy ang pagpapala ng Diyos sa atin.
c. Magtitiwala tayong ipagkakaloob ng Diyos ang lahat nating pangangailangan.

8. Kung tinitingnan natin ang Kautusan ng Diyos bilang salamin at gabay, ano ang ating natututunan?

a. 	Kailangan nating magsikap nang lubos upang malugod ang Diyos sa atin at makapasok tayo sa kanyang kaharian.
b. 	Hindi natin kailanman matutupad ang Kautusan ng Diyos ayon sa kanyang pamantayan. Kailangan natin ng isang Tagapagligtas.
c. Kung lahat ng tao ay tutupad sa Kautusan ng Diyos magkakaroon ng kapayapaan sa buong mundo.

